
Lög þessi öðlast gildi 1. júlí 1994. Frá sama tíma eru numin úr gildi: 
1. og 8. gr. í tilskipun um veiði frá 20. júní 1849. 
Lög um friðun hreindýra og eftirlit með þeim, nr. 28/1940, með áorðnum breytingum. 
Lög um eyðing á rottum, nr. 27/1945, með áorðnum breytingum. 
Lög um eyðingu refa og minka, nr. $2/1957, með áorðnum breytingum. 
Lög um eyðingu svartbaks, nr. 50/1965, með áorðnum breytingum. 
Lög um fuglaveiðar og fuglafriðun, nr. 33/1966, með áorðnum breytingum. S

Gjört í Reykjavík, 19. maí 1994. 

Davíð Oddsson. Valgerður Sverrisdóttir. Hrafn Bragason. 
(L. S.) 

Össur Skarphéðinsson 

19. maí 1994 Nr. 65 

LOG 
um breytingu á lögum nr. 81 3. ágúst 1988, um hollustuhætti 

og heilbrigðiseftirlit, ásamt síðari breytingum, 
vegna samningsins um Evrópska efnahagssvæðið. 

HANDHAFAR VALDS FORSETA ÍSLANDS 

samkvæmt 8. gr. stjórnarskrárinnar 

forsætisráðherra, forseti Alþings og forseti Hæstaréttar, 

gjöra kunnugt: Alþingi hefur fallist á lög þessi og vér staðfest þau með samþykki voru: 

1. gr. 
3. gr. laganna orðast svo: 

3.1. Til þess að stuðla sem best að framkvæmd mengunarvarna setur ráðherra mengunar- 
varnareglugerð eða reglugerðir að höfðu samráði við önnur ráðuneyti sem fara með 
einstaka málaflokka er snerta umhverfismál og í samræmi við alþjóðasamninga sem 
Ísland er aðili að og gilda þær fyrir allt landið, lofthelgi og landhelgi. 

3.2. Í mengunarvarnareglugerð eða öðrum reglugerðum skulu vera almenn ákvæði um: 
1. Starfsleyfi fyrir allan atvinnurekstur sem haft getur í för með sér mengun. Í 

reglugerð skulu m.a. vera ákvæði um staðarval, mengunarvarnir í einstökum at- 
vinnugreinum og um rekstur og viðhald mengunarvarnaútbúnaðar. 

2. Endurskoðun starfsleyfa vegna verulegra breytinga á atvinnurekstri eða vegna 
tækniþróunar. 

3. Ahættumat fyrir nýjan og starfandi atvinnurekstur þar sem hætta er á stórslysum 
vegna aðferða og efna sem notuð eru við starfsemina og endurskoðun áhættu- 
mats, svo og upplýsingar sem ábyrgðaraðilum atvinnurekstrar er skylt að láta í 
té beri slys að höndum. 
Eftirlit, skráningu og tilkynningarskyldu. 
Umhverfisstjórn og eftirlitskerfi fyrirtækja, svo og viðurkenningar, úttektir og 
eftirlit með slíkum kerfum. 

Umhverfismerki á vörur, m.a. um veitingu þeirra og gjaldtöku. 
Eftirlit með flutningi úrgangs milli landa og tilkynningarskyldu aðila sem með- 
höndla og flytja slíkan úrgang. 

8. Úttekt á hugsanlegri mengunarhættu. 
9. Meðferð vatns og sjávar í atvinnurekstri þar sem m.a. skulu fram koma viðmið- 

unarmörk vegna losunar tiltekinna efna. 
10. Urgangsefni, svo sem eyðingu sorps og annars úrgangs. 
11. Frárennsli og skolp þar sem m.a. skulu koma fram reglur um hreinsun skolps og 

viðmiðunarmörk í frárennsli. 
12. Varnir gegn vatnsmengun þar sem m.a. skulu koma fram viðmiðunarmörk og/eða 

gæðamarkmið fyrir grunnvatn og yfirborðsvatn. 
13. Varnir gegn loftmengun þar sem m.a. skulu koma fram viðmiðunarmörk fyrir 

loftgæði. 
14. Varnir gegn jarðvegsmengun og viðmiðunarmörk fyrir jarðveg. 
15. Hávaða og titring þar sem fram koma viðmiðunarmörk fyrir leyfilegan hávaða 

og titring með hliðsjón af umhverfi. 
16. Varmamengun þar sem fram skulu koma reglur um takmörkun slíks. 
17. Onnur sambærileg atriði. 

Enn fremur skal setja ákvæði um: 
18. Undanþáguheimildir og hvaða takmörkun þær skuli háðar. 
19. Valdsvið, skyldur og starfstilhögun heilbrigðisnefnda, heilbrigðisfulltrúa og 

Hollustuverndar ríkisins, svo og dagsektir. 

2. gr. 
Lög þessi öðlast þegar gildi. 

Gjört í Reykjavík, 19. maí 1994. 

Davíð Oddsson. Valgerður Sverrisdóttir. Hrafn Bragason. 
(L. S.) 

Þorsteinn Pálsson. 

Nr. 66 19. maí 1994 

LOG 

um breyting á tollalögum, nr. 55/1987, 
með síðari breytingum. 

HANDHAFAR VALDS FORSETA ÍSLANDS 

samkvæmt 8. gr. stjórnarskrárinnar 

forsætisráðherra, forseti Alþings og forseti Hæstaréttar, 

gjöra kunnugt: Alþingi hefur fallist á lög þessi og vér staðfest þau með samþykki voru: 

1. gr. 
Eftirfarandi breytingar verða á 11S. gr. laganna: 

a. Á eftir 2. mgr. kemur ný málsgrein sem verður 3. mgr. og orðast svo: 
Ráðherra er enn fremur heimilt að leggja undirboðs- og jöfnunartolla á erlend þjón- 

ustuviðskipti að uppfylltum sömu skilyrðum og gilda um vöruviðskipti samkvæmt 
ákvæðum þessa kafla.


